Térnava vizitoi vendin ku ishte Xhamia e Ibrit
Krijuar: Marte, 27 Shtator 2016 13:58

Kryetari i Bashkésisé Islame té Kosovés, myftiu Naim Térnava, ka géndruar sot né Mitrovicé me
¢’rast ka vizituar vendin tek Ura e lbrit ku jané duke vazhduar punimet né lidhje me revitalizimin
e késaj ure.

Térnava sé bashku me kryetarin e komunés sé Mitrovicés, Agim Bahtirin, kané vizituar vendin
ku dikur ishte xhamia e lbrit, e cila ishte djegur gjaté luftés sé fundit né Kosoveé.

Térnava tha se kané gené té shgetésuar nga deklaratat e shumta gé kané lexuar né lidhje me
mosndértimin e xhamisé tek ura e Ibrit.

“Sigurisht edhe ne si Bashkési Islame kemi gené té shgetésuar me deklaratat té cilat kemi
pasur rastin t'i lexojmé, prandaj kemi ardhur sot né Mitrovicé gé pér sé aférmi dhe praktikisht té
shohim dhe té bindemi me até se parcela vakufnore ku ka gené e ndértuar xhamia nuk
pérfshihet né planet si¢c éshté shkruar se aty do té jeté njé stadium tenisi apo dicka tjetér”, tha
ai.

Sipas tij, BIK-u nuk do té heq doré asnjéheré me asnjé ¢mim nga parcela dhe nga ndértimi i
xhamisé.

“Kjo xhami duhet té ndértohet, pavarésisht déshiron ose nuk déshiron dikush”, ka théné ai.

Kujtojmé se dité mé paré, sekretari i Pérgjithshém i BIK-ut, Resul Rexhepi, kishte deklaruar se
né até vend ka gené xhamia dhe do té& béhet xhamia./Telegrafi/

